
Zabalak irabazi dau Euskal Mendizale 
Federazinoaren Bloke Txapelketea

Zezeilaren 16an, Euskal Mendizale Federazinoak antolatutako Euskal 
Herriko Bloke Txapelketea jokatu zan Iruñean eta dimoztarrak lortu 
eban txapela. Irantzu Porres Etxebarriak eta Irati Zabala Muxikak osotu 
eben podiuma. 10. orrialdea

Irati Astondoa 
eta Aitzol 
Atutxa azkora 
txapelketa 
finaletan 

11. orrialdea

Radio Bilbaoren 
Bikaintasunari 
saria emongo 
deutsie Gontzal 
Mendibileri

12. orrialdea

2019ko martiaren 1a
hamabostekaria
www.begitu.org

www.begitu.org
Gugaz harremanetan ipinteko
94 631 73 14 eta 649 979 112

begitu@topagunea.com

Herriko dendetan 
erosteko bonoen 
kanpainea abiatu 
dau Udalak

IGORRE

Bonoak 20 eurotan erosi daite-
kez eta 25 euroko balioa daukie 
Igorren kanpaineari atxikitutako 
komertzioetan. Persona bakotxak 
gehienez hiru bono erosi ahal 
izango ditu.

Kanpaina honetarako Udalak 
6.000 euroko diru laguntzea 
emon dau, herriko komertzioa 
bultzatzeko helburuagaz. AME 
alkarteko Igorreko 26 komer-
tziotan gastau ahal izango dira 
bonoak.

Mila bono dagoz salgai eta 
eurak erosteko lehentasuna 
izango dabe Igorren bizi dira-
nak. Holan, Igorrekoak martiaren 
1etik 8ra erosi leikiez bonoak 
eta 11tik aurrera, gura dauanak, 
edonon erroldatuta egonda be. 
7. orrialdea

2019ko aurrekontuak onartu ditue

ZEBERIO

Zezeilaren 18an onartu ebezan Zeberion 2019ko aurrekontuak, EAJ-
PNVren aldeko eta EH Bilduren kontrako botoakaz. Partidarik garrantzi- 
tsuenak Zubialdeko lanak eta bideen konponketak egiteko izango dira. 
Memoria Historikoa berreskuratzeko be diru partida bat dago. Aurten 
Udalak 1.475.710 euro kudeatuko ditu, igaz baino 115.000 euro ge-
hiago. EH Bilduk ezezko botoa emon eban, beste gauza batzuen ar-
tean, "politika egiteko modua" ez daualako konpartiduten. 6. orrialdea

Igazko martiaren 8ko Bilboko 
manifestazinoaren irudia mundu osoan 
zabaldu zan. Urtebete geroago andren 
aldarrikapenak bere horretan jarraituten 
dabe. Aurten be bizitzak erdigunean 
ipinteko eskatzeko mobilizauko dira.

Martiaren 8an mobilizazino feministak

Martiaren 1etik 5era arte egongo da 
non ospatu Aratusteak Arratian

ARRATIA

Herri gehienetan martiaren 1 eta 2 bariku-zapatuan ospatuko dabez 
Aratusteak. Eskola-umeak barikuan batez be, eta familiak eta kuadrillak 
zapatuan. Domekan, hilak 3, Arantzazun prestatu dabe jaia. Bedian 
barriz, herrian ohitura dan moduan, martitzena izango da egun handia. 

Holan, mozorroa jantzita, Arratian herriz herri ibilteko aukerea dago, 
desfileetan edo antolatu diran hogeta hamar ekintza ingurutako gus-
tukoenetan parte hartzean. 5. orrialdea

Bilbora joateko deialdia egin 
dabe hainbat herritan, baina 
Arratian be elkarretaratzeak 

eta manifestazinoa deituta dagoz.
Hurrengo egunean, hilak 9, Arra-

tiako Andren Mendi Martxeak bere 
bederatzigarren edizinoa izango 
dau. Aurten, Diman batu eta Bal- 
tzolara joango dira partaideak. 

Martiak 8, Andren Nazinoarteko 

Egunaren inguruan, hainbat jar-
duera antolatu ditue Arratian eta 
Zeberion: zinea, antzerkia, berbal-
diak, mahai-inguruak, tailerrak, ko-
pauak... Urtero lez, Arratiako andra 
taldeak, talde feministak, udalak 
eta AUMk kartel bateratua egin 
dabe. Horrezaz aparte, hainbat 
herritan beste ekintza batzuk be 
antolatu ditue. 8. eta 9. orrialdeak

Literatura txokoa

Dana fin, dana delikadu idazten 
dau Jose Luis Otamendik. Dino: 
"20. mendea zen/ gaur nahi 
beste ireki ditu ortziak uhateak/ 
eta sare artean jendea arrantzatu 
dute itsasoan", eta badoa poema 
gora eta gora, edo behera eta 
behera, segun eta zelan begira- 
tzen deutsazun, eta XX. mendea 
barik 20. mendea idazten dauan 
nonor, zelan kalifikau, zelan defi-
nidu "uhateak" berbea darabilen 
poeta hori, Azpeitia 1959?

Jose Luis Otamendi gure 
gelan sartu zan tximeleta eria 
bera da: hegakadak suabeak 
ditu, baina munduaren beste 
ertzean urakan haizea da. Poe-
mak islatze bat sortzean dabe 
inkontzientean, irabazi egiten 

DISOLUZIO AGIRIAK

dabe irakurlea euren arnasa 
luze-luzeagaz. Emoten dau res 
publikoaz dabilela bizimoduaz 
dabil, esango zeunke bizitzaren 
gainean dabilela eta munduaren 
patuaz dabil, esango zeunke 
ekonomiaz egiten deuskula 
berba eta gutaz dabil berbaz, 
esaten deusku literalki aitu ezin 
daitekezan moduak erabiliz: 
"diren zentral guztiek dauzkate 
zeinek bere historia/ bere istri-
puak bere ahuldadeak eta argi 
aldiak/ latentzia fase luzeak ere 
izaten dira/ urteak eta urteak 
sentimendu edo ekintza bat 
umotzen". Euskal Herrian ida-
tzitako ahapaldiok noranahikoak 
liratekez ez balira sano gureak, 
makrokosmos bat osatzeko gai 

da-eta azpeitiarra hankak herrian 
jarrita. Lirismoa eta errealismoa 
biak bat diran poemakaz betida-
nik harritu bagaitu, oingoan be 
Otok mobidu deuskuz barruak. 
Sinboloa darabil gauzak defi-
niduteko, gauzak dira sinbolo 
onena askotan: "behin bederen 
pertsona orok/ behar luke itsutu 
adiskideen ekiaz".

Disoluzio agiriak dira historia-
ren urak eroan eta ibar barrie-
tara dekantetan diran lupetzak, 
hautsak eta polena. Dana ez 
zan eder izan, dana ez zan jus-
tua izan: "miseria askotan badut 
nire partea/ eta baritonoaren 
gangarrez abesten diot bakeari". 
Garai barriak joandakoakaz zelan 
txirikordatzen diran eta gero ma-
taza hori askatzea zenbat koste-
tan dan kontetan da hemen. Ez 
da gai erraza, errazera joten dan 
arren askotan komunikabideetan, 
parlamentuetan eta baita literatu-
ran be.

Igor Estankona

Jose Luis Otamendi

Disoluzio agiriak

Susa, 2019

119 orrialde

3BERBETAN

Zure eretxia agertu gura badozu, Zeure Berbea atala zabalik daukazu. 
Ez da komenidu makinazko 15 lerro baino gehiago idazterik gutunotan. 
Izena, telefonoa, helbidea eta Nortasun Agiriaren zenbakia agertu 
beharko dira. Laburtu behar izan ezkero, begituk eskubidea dauka 
horretarako. Gutunak hona bidali: Zertu Kultur Elkartea. Herriko plaza, 
24. 48142 Artea edo begitu@topagunea.com helbidera.

ZEURE BERBEA ERETXIA

Epebako/Epelarreko

Gaur egun pazientzia berbea zabal-zabal badabil be, 
epe berbeagaz sortutako bi berbok erruz erabilten ziran 
lehenago. Zeozer ondo egiteko behar dan denporeari, 
etxoteko gaitasunik ez daukanari, edo dana arin-arinka egin 
gura dauanari epebako esaten jako (epebákoa ahoskatuta). 
Epebako berbea baiezko esaldietan erabilten da gehienbat. 
"Larrituta dabil, epebako hutsa dalako!". Ezezkoetan ostera, 
epelarreko esaten da gehiago: "Umeakaz egoten diranean 
ez dira epelarrekoak izaten gaur eguneko aita-amak".

ANGEL LARREA ETA JUAN REKALDE

Zaintza barik ez 
da nire iraultzea

Martiaren 8an, greba egi-
naz, androk kaleak har-
tuko doguz barriro be 

bizitzak erdigunean ipini gura do-
guzalako. Zaintza(k) alkarbizitzarako 
elementu sano garrantzitsua danez, 
lan horreek baloretea, bere garran-
tzia politikoa emon eta beste modu 
baten antolatu behar dirala aldarrika-
tu gura dogu, besteak beste. 

Danok, modu batean edo bes-
tean, ondoizate (fisiko, psikiko 
eta emozionala) bermatzeko edo 
hobetzeko zaintzaren premina 
daukagu. Hau da, guztiak gara 
zaurgarri eta interdependienteak 
eta hori dala eta, zaintza barik ez 
goaz inora.

Zaintza niretzat oso aspektu 
zabala da eta persona nagusi 
bat edo ume bat zaintzeaz hara-
go doana. Beste batzuen artean 
badagoz: militatzen dogun taldea 
eta proiektuaren zaintza, kuadri-
llaren zaintza, familiaren zaintza, 
gaixorik egon daitekezan lagunen 
zaintza, bikotearen zaintza, ingu-
rumearen zaintza eta, zelan ez! 
norberaren zaintza. 

Zaintza(k) norabide bietan 
gauzatu daiteke, intensidade eta 
maila desbardinetan. Alde bate-
tik, ekintza produktiboai begira: 
taldeko bileretarako hamaike-
tako eroanez, umeari fardelak 
aldatzen, gaixorik dagoan lagun 
horreri janaria prestatzen... bes-
talde, emotibidadeagaz loturea 
daukan zaintza dago eta bestea 
baino ikustezinagoa da. Adibidez, 
kariñoa, babesa, laguntza morala, 
besteaz arduratzea... 

Norabideaz gainera, kontuan 
hartu behar doguz zaintzaren ar-
gi-ilunak be. Nahiz eta zaintza(k) 
oso aspekto positiboak ekarri 
daikezan, gehienbat daukagun 
gizartearen antolaketeagaitik, alde 
txarrak be ekarri ahal ditu: sakri-
fizioa, desbardintasunak, podere 
hartu-emonak, batzuen larregizko 
lan kargea, ardurak, esplotazino 
laborala, zaintzailaren zaintza 
ahaztea...

Eta argi daukat nor dan zaintzen 
dauan subjektu nagusia. Hau da, 

PILI ALVAREZ MOLES
Noka talde feministako kidea

GEURE BERBATEGIAREN LEIHOTXUA

gagozan gizarte heteropatriarkal 
honetan androk gara, orokorrean, 
lan horreek aurrera eroaten do-
guzanak eta ez da kasualidadea. 
Horretan hezi eta sozializau gai-
tuelako. Zaintzaren ardurea izatea 
eta behar horren sakrifiziotik satis-
fakzinoa lortzen erakutsi deuskue, 
baina era berean, behar sozial eta 
ekomonikoengaitik parte hartu 
behar izatera be hezkuntza, en-
plegua eta politikoak diran proze-

Zeure Berbea

Espazio hau irakurleentzako espazioa 
da. Irakurleak gura dauana adierazo-
teko lekua. Bialdu zuen kexak, eske-
rronak, hausnarketak, burutazinoak 
edota ideak karta baten bidez eta 
erabili begitu beste irakurleai zuen 
ikuspuntua helarazoteko. Argitara-
tuteko derrigorrezkoa da izen osoa, 
NA-ren zenbakia eta herria emotea.

Zeure Berbea hamar herritan 
entzungo da. Zeuk daukazu ber-
bea. Entzuteko prest gagoz. Hauxe 
helbidea:

Zertu Kultur Elkartea
begitu aldizkaria
Herriko Plaza 24
48142 Artea
Edo, helbide elektroniko honeta-

ra bialdu zure gutunak: 
begitu@topagunea.com

BEGITU ALDIZKARIA

suetan kapitalismo basati honetan 
bizirauteko. Hau da, gune eta 
une guztietan presente egotera 
eta lasai eta pozik bizitera kontra-
dikzino honegaz. Aldi berean, gaur 
egungo gizonak ez dira hainbeste 
aldatu zaintza(k) behar dan beste 
baloretako eta honegazko ardura, 
personal, sozial eta politikoa har- 
tzeako. 

Baina ez da bakarrik heteropa-
triarkadua eta kapitalismoa; ho-
rreek kolonialismoa daukie aliadu 
nagusitzat eta esplotazino ekono-
mikoaren bidez, andra migrante 
asko, gure nagusi, ume eta etxeko 
zaintzara bideratuten ditue. 

Honen inguruan Euskal Herriko 
Mugimendu Feministak egiten di-
tuen aldarriak honeek dira:
- Bizitzaren sostengurako ezinbes-
tekoak diran lanen aitortza politiko 
eta soziala.
- Etxeko enplegua, balioa, aberas-
tasuna eta ondoizate soziala sor- 
tzean dauan jarduera ekonomiko 
moduan aitortzea.
- Sektore honetako kontratazi-
noan podere publikoen esku-
hartzea: kontratazino agentzien 
kontrolerako, lan baldintza duinak 
ezartzeko (lan inspekzino eta 
neurri eraginkorren bitartez) eta 
lan osasuna bermatzeko.
- Lan araututik kanpo emaku-
meak* egiten dituen enpleguak 
lan eskubideez eta negoziazino 
kolektiborako tresnez hornidu.
- Etxe barruko langilearen figurea 
desagertzea. Esklabutza forma 
modernoa da eta.
- Bizitza kalidaderako beha-
rrezkoak diran lan jardunaldi 
egokiak; bizitza personala eta lan 
bizitzaren buztarketea ahalbide-
ratzen daben benetako konzilia-
zino neurriak eta erantzunkideta-
sun sozial erreala.
- Zaintzarako eta menpekotasuna-
ri arreta emoteko euskal sistema 
publikoa: zerbitzu sozial, publiko, 
dobakoa eta unibersala. 

Laburbilduz, bizitzak erdigu-
nean ipinteko eta zaintza lanak 
andrengan bakarrik ez jausteko, 
gizartearen egitura eta antolake-
ta sozioekonomikoa zuztarretik 
eraldatu behar da eta horretarako 
Euskal Herriko Mugimendu Femi-
nistan burrukan gabilz.



4 PORRUSALDEA begitu 313
2019ko martiaren 1a

"Razone la 
respuesta"

RAFA UGALDE

Zezeilaren 20a ez zan edozelango eguna izan Areatzan. Auzoki-
de batek berrogeta hamar urte beteten ebazan. Horraino, dana 
normal. Baina auzokide hori Jesus Prieto "Txus" zan. Eta Txus 

ez da edozelango auzokidea. Dan-danok ezetuten gaitu eta guk bera. 
Hain da holan ze, aspaldi genkian berebiziko ilusinoa egiten deu-
tsala txu-txu trenean ibiltea. Holan esan deusku dozenaka bider, eta 
ikustekoa da pozarren doanean edozein jaitan. Horrexegaitik ebatzia 
hartu zan oparia egiteko. Bote bat Motxon Txusek txu-txu trena euki 
egian. Apurka-apurka, jarri zan kopurua lortu ez eze gainezka egin 
eban diru eskariak. Eta hau holan izanda, arrasti osoko jaia antolatu 
zan: 16:00etatik 18:00etara, txu-txu trena, gero txokolatea. Pintxo 
potea ostean, eta amaituteko bolandera zaparradea. Hurrengo urte-
rako zeozertxo itxita, amaiera ederra emon jakon jaiari. 

Herri osoko jaia bihurtu zan Txusen 50. urteurrena, danok apurtxo 
bat Txus, eta apurtxo bat ume barriro bihurtu ginaneko eguna.

  BEGI TXINDORRA

  LUMATUTEN   ZERTZEAN

Mutikoa nintzala Zor-
notzako Karmelo 
ikastetxean ikasi ne-

ban. Ikasgaiak buruz ikasi eta 
azterketako itaunai erantzuten 
irakatsi euskuen. Ikasturte ba-
ten, nik hamabi urte inguru 
nebazala irakasle barri bat etorri 
zan, fraile karmeldarra; geogra-
fia eta historia irakasten eusku-
zan. Baina irakatsi euskun gau-
zarik handiena hauxe izan zan: 
azterketetan itaunen amaieran, 
parentesi artean "razone la res-
puesta" ipinten euskun. Nik ha-
regaz egin genduan lehenengo 
azterketan esaldi hori aitu ezin, 
eta itaundu egin neutsan "Aita! 
zer da razone la respuesta?"; 
eta erantzun eustan "ba... zer-
gaitia azaldu behar dozula".

Azken baten, esaten doguna 
ez dala nahikoa, esaten doguna 
zergaitik esaten dogun argitu 
behar dogula, azaldu, errazoitu. 
Hori joan dan mendean izan 
zan, eta oraindik orain, XXI. 
mendean, komunikabideetan 

berba egiten daben politikoak, 
arduradun erlijiosoak, zein izen 
handiko erakundeetako ordezka-
riak; hau da, hainbat jenterenga-
na ailegetako modua daukien po-
deredunak ez dabez errazoitzen 
esaten dabezanak. Bestela esan-
da, no razonan la respuesta. Ho-
rren adibide dira, besteak beste, 
azken asteotan entzun doguzan 
honeek:

1.- "La eutanasia es un mal 
moral y un atentado a la digni-
dad de la persona" (apezpikuak).

2.- "Es inadmisible apelar a 
una supuesta democracia por 
encima del Derecho" (Felipe VI).

3.- "Los votantes van a saber 
elegir entre la igualdad de de-
rechos o el caos; entre la ley o 
la impunidad de los golpistas" 
(Pablo Casado).

Ez badabe tontoentzako berba 
egiten, argitu egin beharko leu-
kiez honakoak:

1.- Eutanasia zergatik da "mal 
moral" eta "atentado a la digni-
dad"? (Razone la respuesta)

2.- Zer da "supuesta demo-
cracia" eta zer "Derecho" dago 
demokraziaren gainetik?

3.- Zer da "igualdad de dere-
chos" eta zer "caos"? (Razone la 
respuesta).

Azalpen horreek emotea litza-
teke errazoitzea, jente normala-
rentzat berba egitea. Azalpenik 
emoten ez dauanak manipula-
zinoaren labirintoan sartu gura 
gaitu. Kontuz!

KATTALIN BURGOA URRUTXUA

Gaia jarrita: "Emakumea"

Gona jantzi du, ta kuleroak
ez ikustea desira,
hamar bat urte ta berriketan
pipak jaten ari dira
mutilak dabiz harrapaketan
neskak han daude begira
zer gertatuko zan elkarrekin
jolastu izan balira?

16 urte lehen aldia
noala diskotekara,
aitak esan du ezpan hoiekin
baina nora joango zara?
Dantzan gustora ta bapatean
ipurdiko batek danba!
Baina lagunek esan didate
lasai hori normala da.

20 urtekin gura ditugu
heteroarauak apurtu
ordea beste zapalkuntza bat
beharko dugu pairatu
jende aurrean askatasuna
izan dutenek onartu
"normala" ez denaz txutxu-mutxuka
askotan dute bukatu.

Euskal kantetan be igartzen da
berdintasuna badala,
gazte-gazterik alaba saldu
Atharratzeko salala.
Baina hori bai, nik maite zaitut
loriak ihintza bezala,
ta gero Pello Joxepen haurra
andreak zaindu dezala.

1

2

3

4

5

6

Nola liteke pertsona baino
lehenago izatea ama
ume zaintzaile, garbitzailea
ta sukaldaria dana
eskubideen kontu hoiekin
sortzen ari garen drama
baina ez zoratu, etxeko andrena
ez da benetako lana.

Patriarkatua suntsi dezagun
hasi behetik ta gora,
mundu matxista hau salatzeko
irtengo gara kanpora.
Jakin borroka feminista ez
dela pasako den moda,
emakumeok gelditu ezkero
mundua geldituko da.

ARRATIA

Mozorroak eta 
umorea Aratusteetan
Martiaren lehenengo egunetan ospatuko dira 

Aratusteak. Herri gehienetan, hilaren 1 eta 2an; Bedian 

barriz, martitzen karnabal eguna ospatuten dabe. Egun 

horreetan, kolorez eta mozorroz beteko dira kaleak, 

eta desfileak, eskoletako mozorro jaiak, bazkariak eta 

musika emonaldiak hartuko dabe protagonismoa. 

Kultura eta kirol emonaldi askotan, mozorrotuta joatera 

konbidatzen ditue antolatzaileak, Arteako kontzertura 

edo Areatzako AKKBren bazkarira, berbarako. 

Erredakzinoa

Martiak 1 eta 2, bariku-zapatuan 
ospatuko dira Aratusteak herri ge-
hienetan. Egun biko egitaraua an-
tolatu dabe Igorren eta Lemoan. 
Artean, Diman eta Zeberion 
barriz, barikuan ospatuko dabe 
jaia eta Areatzan 2an. Bedian, 
hilaren 5ean, martitzen karna-
bal ospatuko dabe. Bezperan 
umeak inauterietako tailerrak 
izango ditue ludotekan.

Martiaren 1ean, barikuan, Ar-
teako eskolan Inauterietako ikus-
kizuna egingo dabe, 15:00etan. 
Gaubean, 20:30ean, Zazkel tal-
dea egongo da Herriko Bentan 
eta jentea mozorrotuta joatera 
animetan dabe antolatzaileak.

Diman be, barikuan izango 
dira Herri Inauteriak. Arrastiko 
19:00etan hasiko dira desfile ba-
tegaz eskolatik urtenda. Ondoren, 
20:00etan, herri afaria egongo 
da eskolan, eta 21:00etan, bin-

goa. Erromeria bategaz amaituko 
dabe eguna, 22:00etatik aurrera 
izango da. Mozorroen aurtengo 
gaia: K letrea izango da.

Zeberion be martiko lehenen-
go egunean ospatuko dabez Ara-
tusteak. Austarri Kultur Elkarteak 
antolatuta, 20:15ean diskofesta 
hasiko da Xaiborren eskutik, pla-
zako aterpean.

Areatzan, martiaren 2an, AKKB 
Areatzako Kultur eta Kirol Ba- 
tzordearen eguna be ospatuten 
dabe. Egun horretan, 09:00etan, 
Lamino Kirol Klubak Upo ingurue-
tatik hamar kilometroko mendi 
ibilaldia antolatu dau. Ondoren, 
mozorroak soinean, 15:00etan, 
babajana egingo dabe hotelean. 
Musika barik ez dagoanez jairik, 
17:00etan, Dominguez maria-
txiak egongo dira eta 18:30ean, 
Rober eta Idoiaren trikitixak la-
gundutako poteoa egingo dabe.

Arantzazun, domekan ospa-
tuko dabez karnabalak, Arrastiko 

17:30ean, kalejirea egongo da 
frontoian hasita. Gero, 18:00etan, 
Herriko Tabernan Ogi Tostada 
Lehiaketea eta 18:30ean, txoko-
latea eta bizkotxoak hurreratzen 
diran guztientzat. 

Egun biko egitarauak
Igorren eta Lemoan, jaialdiak 
egongo dira bariku eta zapatuan. 
Igorren, barikuan, 17:00etatik 
aurrera, Guraso Elkartearen es-
kutik jaialdia egongo da; bertan 
Ismael Pereira "Isma" izango da 
DJ lanetan, eta txokolatea banan-
duko deutsee gurasoak bertara-
tutakoai. 

Barikuko jaia batez be txike-
rrenai zuzenduta badago be, 
hurrengo egunekoan edade guz-
tietako igorreztarrak hartuko dabe 
parte. Jaia, 12:00etan hasiko da, 
105eko aparkalekutik kalejire-
agaz. Herri bazkaria be egongo 
da ondoren, Arratiko Zekorrak 
Rugby Elkarteak antolatuta, eta 
17:00etan, mozorro desfilea. 

Bertan kuadrillak, familiak eta 
norbanakoak hartuko dabe parte 
eta mozorrorik onenak saria izan-
go dau. Arrastiko 18:00etan, ha-
siko da erromeria Jokaldi taldea-
gaz eta mozorro sari banaketea.

Lemoan be, barikuan eskola-
umeak ospatuko dabe batez 
be eta zapatuan herri osoak. 
Barikuan, 10:00etan, gurasoak 
txokolatea bananduko dabe es-
kolan eta 11:30ean, JB Eguzkitza 
Meabe Ikastetxeak antolatutako 
eskolako mozorro festari ekingo 
deutsie kiroldegian. Gaia, emozi-
noak izango da.

Hurrengo egunean, 17:00eta-
tik 20:00etara, Udalak antolatu-
tako Haurrentzako Inauteri Festa 
egongo da kiroldegian. Bitartean 
herrian, Lemoako Jaietako Garsu 
Elkarteak antolatuta, 19:00etan, 
Inauterietako poteo musikatua 
eta kopaua izango dabe Herra-
dura tabernatik hasita. Partaideak 
mozorrotuta joatera konbidatzen 
diute antolatzaileak, mozorro ori-

ginalenak saria izango dau eta. 
Gainera, parte-hartzaileentzat 
kopaua egongo da anbulatorioko 
aterpean. Jaiari amaierea emote-
ko, 23:00etan, erromeria egongo 
da Zirkinik bez taldeagaz Karabie 
Gaztetxean.

Martitzen karnabal ospatuko 
dabe Bedian
Martiaren 5ean da martitzen kar-
nabal eta egun horretan ospatuko 
ditue Aratusteak Bedian. Arrastiko 
17:30ean izango da gura daben 
herritar guztien mozorro desfilea. 
Bertan parte hartzeako izen emo-
tea 17:00etatik 17:30era izango 
da eta photocall-a be egongo da, 
mozorroakaz argazki dibertiga-
rriak egiteko. Desfilearen ostean, 
18:00etan, Kili Kili Punk taldeak 
musika zuzenean eskainiko dau 
eta 19:30ean, txokolatea banan-
duko da.

Bezperan, 17:00etan, Inaute-
rietako tailerrak egongo dira lu-
dotekan.

Cementos Lemonako 
bulegoak Lemoara 
ekarriko dabez

LEMOA

Erredakzinoa

Egoitza soziala Bilbotik Lemoara 
2018ko abuztuan aldatu eban Ce-
mentos Lemonak eta zerbitzuetako 
bulego zentralak Lemoara ekarte-
ko lanean dihardue. Horretarako 
lehengo janlekua bota eta eraikin 
barri bat egiten laster hasiko di-
rala dino Elena Guede fabrikako 
zuzendariak. Udagoienerako bule-
goak Cementos Lemonan egotea 

aurreikusten dau.
Eraikuntza krisia larrienean 

egoanean, 2013n, CRHk (Cemen-
tal Roadstone Holdings) Cemen-
tos Lemona erosi eban eta or-
duan sortu zan bulegoak Lemoara 
ekarteko idea. "Espero genduana 
baino gehiago kostau jaku, baina 
atzenean ekin deutsagu eraikina 
egiteari. Eraikin txikia izango da, 
bertan 12 lagunek egingo dabe 
behar" azaldu deutso begituri 

zuzendariak. Orduan, Finantza, 
Merkataritza, Giza baliabideak eta 
Administrazinoa, Zuzendaritza 
Orokorra eta Informatikako depar-
tamentuak fabrikearen esparrua-
ren barruan izango dira. "Danok 
alkarren ondoan egoteak siner-
gia barriak sortuko ditu eta balio 
handiagoa emongo deutso gure 
jarduereari" dino Guedek.

Elena Guede
Elena Guede, Ingenieria Kimikan 
doktorea, Cementos Lemonako 
fabrika zuzendaria da atzenengo 
6 urteotan. Cementos Lemonan 
120 behargin inguru dagoz. Gue-
de, oin dala 24 urte hasi zan Ce-
mentos Lemonan beharrean.

Elena Guede.

CRH multinazionalak 100.000 
langile inguru ditu munduan zehar. 

Batez be Europa eta Ameriketan, 
egin eta saldu egiten dau porlana.



begitu 313
2019ko martiaren 1a

6 HERRIAI BEGITUTEN

Dime Aukeratu 
plataformea 
sortu dabe 

DIMA

Erredakzinoa

Dime Aukeratu izeneko platafor-
mea sortuteko ekimena abiatu 
dabe Diman. Herritarrez osotu-
tako plataformea izan gura dau 
eta Udalean persona indepen-
dienteen ordezkaritza bat lor- 

tzeako helburua dauka. Bere pro-
gramea egiteko, herritarrak deitu 
ditu martiaren 2an, 10:30ean, 
Elizalde aretora.

Plataformeak Diman egin dan 
politika modua aldatu eta herri-
tarren eta Udalaren arteko hartu-
emonak erraztea gura dau, "he-
rrian politika egiteko beste modu 
bat be badagoalako". Plataforma 
honen asmoa, "udalerriko be-
harrizanak kontuan hartuta, eta 
ezelango bazterkeriarik barik, guz-
tion ondoizatea lortzeako ekintza 
desbardinak bultzatuko dituan 
programa bat egitea da".

ARRATIA

Larogeta hamabi umek emon dabe izena 
Gurutze Gorriaren Alkarregaz egitasmoan

Erredakzinoa

Urtailean abiatu zan bosgarren 
edizinoa eta proiektua egonkor- 
tzen eta sendotzen doala dinoe 
Arratiako Gurutze Gorriakoak. Arra-
tiako "copyright"a daukan proiektu 
hau begi onez begiratzen dabe 
ikasleak, irakasleak eta gurasoak.

Hasikerako helburuari lotuta se-
giduten dau egitasmoak. Urtailean 
hasita, maiatzera arte, hileko atze-
nengo zapatuan, hurrengo urtean 
DBHn hasiko diran umeak, Arra-
tiako Gurutze Gorriako teknikari 
eta boluntarioakaz egoten dira 
alkar ezetuten eta euren ikastetxea 
izango dan espazioaz jabetzen.

Lehenengo saioan, institutuko 
zuzendariak emon eutsen on-
doetorria. Lehenengo hiru saioe-
tan, "alkar ezetu eta institutua 
ezetuteko jolasak egiten doguz. 
Nahastu, taldeak sortu dinamika 
bat egiteko eta gero sortzean dan 
taldea desegin eta beste talde 
bat egiten da beste dinamika bat 
egiteko" azaldu deutso begituri 
Idoia Zuloaga Arratiako Gurutze 
Gorriako Eskuhartze Teknikariak. 
Aprilean, egunpasa Bermeora 
joango dira, itsasoko Gurutze Go-
rria ikusten eta maiatzean, Barriara 
astegoien-pasa.

Lagun taldea Arratian
Lemoako seigarren mailako 
umeak, Lemoan geratzen dira 
DBH egiten, baina parte hartzean 
dabe Alkarregaz-en. Aisialdirako 
Arratiako lagunak egitea da hel-
burua. 

Zeberiokoak aurten ez dabe par-

te hartu. Ointsu arte, Arratia Institu-
tura joaten ziran DBH egiten baina 
oin Ugao eta Arrigorriagarantza 
joten dabe. Ainhoa Petralanda 
Gazte Teknikariaren ustez, Arratia-
gaz hartu-emon hori galtzea pena 
da. Proiektuaren helburuetako bat, 
gazteak aisialdian Arratiagaz dau-
kien loturea mantenidutea da eta.

Arratiako copyright-a
Proiektua Arratiako beharrizan ba-
teri erantzuteko sortu zan eta Arra-
tian baino ez dala egiten dino Zu-
loagak. Gurutze Gorriak ez dauka 
holango proiekturik beste inon.

Ez dauka aurrekonturik eta 
aurrera aterateko boluntarioen 
laguntzea izaten dabe. Urtekera 
guztiak, garraio publikoan egiten 
dabez, Barik txartelagaz. Bermeo-
ra, berbarako, Lemoan trena har-
tuta joango dira. Maiatzeko aste-

goien-pasak 50 euroko prezioa 
dauka, jatordu guztiak barne. 
Baina dirua ezin da atxakia izan 
ume bat esperientzia hori barik 
geratzeko eta hori pagetako zail-
tasunak euki ezkero, erraztasunak 
emongo dituela dino Eskuhartze 
Teknikariak. 

DBHra saltoa leundu eta lagu-
nak egiteaz gainera, Alkarregaz-en 
baloreak landuten dira: euskerea, 
gizon eta andren arteko aukera 
bardintasuna, alkarregazko erres-
petua, eta abar.

AVIAgaz hitzarmena
Arratiako Gurutze Gorriak eta 
AVIA enpreseak hitzarmena sinatu 
dabe anbulantzia bat finantzie-
tako. Anbulantzia barri honegaz 
zerbitzu prebentibo gehiago 
emon ahal izango ditu Arratiako 
Gurutze Gorriak.

AREATZA

Asier Garcia Artetxe 
izango da EH Bilduren 
alkategaia maiatzeko udal 
hauteskundeetan
Erredakzinoa

Oingo Areatzako alkate dan Asier 
Garcia, EH Bilduren alkategaia izango 
da udal hauteskundeetan. Alkategaia 
aukeratzeko EH Bilduk abenduan 
egindako barneko prozesu parte-
hartzailean hautagai bakarra izan zan.

Asier Garciak 43 urte ditu. 
Ekonomian lizentziatua da eta 
goi mailako musika irakaslea, 
perkusinoan espezializadua. Gaur 
egun, Bilboko Udal Txistu Ban-
dako perkusionistea da.

Garciak, oin dala 4 urte hasi-
tako bidea sendotutea gura dau. 
"Areatzako Udala erakunde parte-
hartzailea, gardena, profesionala 

eta hurbila bihurtzea; eta, biztan-
leriaren beharrizanai erantzuten 
dakian administrazino hurbil bat 
sortzea. Arlo desbardinetan hobe-
kuntzak egin doguz: Udal anto-
laketan, komunikazinoan, kultur 
programazinoan... aurrekontuai 
jagokienez, horreek egiteko pro-
zesu barria ipini dogu martxan 
eta garapen ekonomikorako be 
urratsak emon dira", dino Garciak.

Zinegotziak martian
Areatzako EH Bilduren hautes-
kunde zerrenda osotuko daben 
personak proposatuteko eta izen-
tatzeko prozesu parte hartzailea 
martian egingo da.

Arratiako Gurutze Gorriaren Alkarregaz egitasmoak Lehen Hezkuntzatik DBHra 

doazen ikasleak etapa aldaketa horretan laguntzea eta Arratiako nerabeen 

arteko hartu-emonak sortzeako jaio zan. 

Alkarregaz egitasmoko gazteak Arratia Institutuan.

Kepa Etxebarri AVIAko ordezkaria eta Juan Mari Aizarna Gurutze 
Gorriakoa.

ZEBERIO

Aurrekontuak onartu ditue
Erredakzinoa

Zezeilaren 18an onartu ebezan 
Zeberion 2019ko aurrekontuak, 
EAJ-PNVren aldeko eta EH Bil-
duren kontrako botoakaz. Aur-
ten 1.475.710 euro izango ditu 
Udalak, igaz baino 115.000 euro 
gehiago. Aurrekontuak egiteko 
herritarren eskariak hartu dirala 
kontuan dino Unai Larrabide EAJ-
PNVko zinegotziak.

Jeltzaleentzat, aurten egingo 
diran inbersinorik garrantzitsue-
nak Zubialdeko lanak eta bideen 
konponketak izango dira. Zubial-
den zoladura barria ipini eta jo-
laslekua handituteko dirua dago. 
Bideai jagokienean, auzo-bideak 
hobetu eta Egitik Elizondorako 

bidea konponduteko partidak 
dagoz. Baita Arkulandan espaloia 
eta eukiontzi gunea egokituteko 
be.

Memoria Historikoa berresku-
ratze proiekturako be dirua dago 
2019ko Udal kontuetan.

EH Bilduk ezezko botoa
EH Bilduk ezezko botoa emon 
eban, batez be, ez daualako 
"konpartiduten politika egiteko 
modua". Izan be, Aitor Urieta zi-
negotziaren arabera, "alkate pro-
fesional bat eukiteak, parte har- 
tze kontzeptua aldatu egin dau" 
eta parte hartzea eskasa dala, eta 
euren proposamenak ez dirala 
kontuan hartzean aurrekontuetan 
dino EH Bildukoak.

ARRATIA

Europako bost 
herrialdetako 
baserritarrek inguruko 
baserriak bisitau ditue

Noruegako NBS, Italiako Ari, 
Frantziako Confédération Paysan-
ne, Rumaniako Eco Ruralis, Bel-
gikako Map eta EHNE Bizkaia 
dira erakundeok. Mundu osoko 
berrogei baserritar inguruk Arratia 
eta Zeberioko hainbat ustiapen 
bisitau ditue.

Proiektu honen helburua ne-
kazaritza iraunkorra, agroeko-
logia eta, inguru horretan he-

Erredakzinoa rrialde horreetako baserritarren 
esperientziak alkartrukatzea dala 
azaldu deutso begituri Alazne In-
txauspe EHNE Bizkaiako kideak. 
Lehenengo topaketea Bizkaian 
izan da eta gero Belgikara, Erru-
maniara, Italia eta Frantziara 
joango dira proiektua landute-
ko. "Leku bakotxean gauza bat 
ikusiko dogu". Bizkaian, marko 
orokorra landu dabe eta beste 
herrialdeetan gai bana hartuko 
dabe aztertuteko. 

Zezeilaren 12tik 14ra, Via Campesinaren Europako 

koordinazino barruan dagozan sei erakundek, tartean 

EHNE Bizkaiak, topaketak egin ebezan agroekologia 

hobetuteko prozesu bat hasteko helburuagaz. 

Lorearen metodologia eta 
diagnostikoa
Proiektuaren lehenengo saioan, 
Bizkaiko bost etxalderen diag-
nostikoa egin eben. Iurretako 
bat, Larrabetzuko beste bat, Ma-
llabian hirugarrena, Arteako Aner 
Mimentzaren baserria eta Zebe-
rioko Nadia Ayuso eta Mar Ga-
rroteren Maskilu konserberearen 
kudeaketearen diagnostikoak, 
hain zuzen be. Diagnostikorako, 
iparraldean garatutako "lorearen 
metodologia" erabili eben. Lo-
reak sei petalo ditu eta petalo 
bakotxak arlo bat aztertzen dau: 
autonomia, transmisinogarrita-
suna, lekuko garapena, banake-

tea, kalidadea eta natureagazko 
lana. Beste arlo edo petalo ba- 
tzuk gehitzea be proposatu eben 
Europako baserritarrak; generoa, 
berbarako.

Lan teorikoa amaitutakoan, Ar-
teako Herriko Benta eta Zeberioko 
Arezandiaga auzuneko Larizgoitia 
negutegiak ikustera joan ziran 
topaketako partaideak. "Oin, he-
mengo esperientziak ikusten goaz. 
Arteako Herriko Bentako proiek-
tua, produkzinoaz aparte, guretzat 
alde sozialak be garrantzia handia 
daukalako, eta Zeberion zelan 
modelo intensibo batetik eredu 
iraunkorrera eta agroekologikora 
pasau diran ikusiko dogu".

LEMOA

Lemoak ariketa fisikoa 
sustatuko dau Oingabiz 
Programeagaz

Erredakzinoa

Saioa Elejabarrieta Lemoako 
alkateak aurkeztu eban Oingabiz 
Programea. "Lemoan kirola eta 
ohitura osasungarriak bultza- 
tzea, Udalaren proiektu estrate-
gikoan dagozan kontu bi dira" 
esan eban. Proiektuak Lemoako 
Osasun Zentroaren eta bertako 
medikuen kolaborazinoa dauka. 
Medikuak Oingabiz erabiltera 
bideratuko ditue gaixoak, gaixo-
tasun askok hobera egiten dabe-
lako jarduera fisikoagaz.

Proiektura joten dabenak, orien-
tatzaile baten laguntzea izango 
dabe, eurentzako egokienak diran 
jarduera fisikoak egiten hasteko 
eta prozesuan lagunduteko. Kon-
sultan, kasu, persona eta egoera 
bakotxaren balorazinoa egingo 
dau orientatzaileak eta plan bat 

planteauko deutso, jarraipen per-
sonalizauagaz.

Konsultea Lemoako Kulturgu-

nean dago eta debaldeko zerbi-
tzua da. Ordua aldez aurretik har-
tu behar da oingabiz@lemoa.net 
helbidera idatzita edo 94 631 30 
05 telefonora deituta.

Erakundeen arteko kolabora-
zinoa
Aurkezpenean, Gorka Mutuberria, 
Eusko Jaurlaritzako Mugiment 
proiektuko Idazkari teknikoa, 
Xanti Perez Bizkaiko Foru Aldun-
diaren izenean eta Kevin Huber 
Lemoako Oingabiz proiektuko 
orientatzailea be egon ziran. 
Perezek erakundeen arteko ko-
laborazinoa azpimarratu eban, 
bere ustez, sano inportantea da 
proiektu honetan Udala, Foru 
Aldundia, Eusko Jaurlaritza eta 
Osakidetzak alkarlanean jardutea.

Zezeilaren 13an, aurkeztu eben herritarren ohitura 

osasungarriak eta jarduera fisikoa sustatzeko helburua 

daukan Oingabiz Programea. Oingabiz Eusko 

Jaurlaritzako Mugiment egitasmoaren barruan dago.

Lemoako alkatea, Jaurlaritza, Aldundia eta Oingabizeko 
ordezkariakaz.

Europako baserritarrak Artean.

IGORRE

Hogei euro pagau eta 
hogetabost gastetako 
kanpainea Igorren

Erredakzinoa

Martian zehar, herriko merkata-
ritzea bultzatzeko helburuagaz, 
1.000 bono-denda egongo dira 
salgai. Bonoak 20 euroko prezioan 
erosi daitekez Sabadell bankuan. 
Persona bakotxak gehienez hiru 
erosi ahal izango ditu. Bonoak, 25 
euroko balioa izango dabe kanpai-
nan parte hartzean daben Igorre-
ko dendetan. Horretarako Udalak 
6.000 euroko diru laguntzea emon 
dau, 1.000 euro AMEri gestinoeta-
rako eta 5.000 euro salgai egongo 
diran bonoetarako.

Martiaren 1etik 8ra arte igorrez-

tarrak bakarrik erosi ahal izango di-
tue bonoak, hilaren 11tik aurrera 
jente guztiarentzako egongo dira 
salgai.

Bonoak hurrengo dendetan era-
bili ahal izango dira; Ainara Kirolak, 
Amalur Igorre, Arratek, Batzokia, 
Beasko, Beatriz Fruta-denda, Deco-
ración y Pintura Igorre, Dia Autozer-
bitzua, Expert Arratia, Galanta, Gau 
Lora Taberna, Iratxo Oinetakoak, 
Kantabriko Arraindegia, Kili Kili, 
Klitz, Lorane, Maran Kirolak, Mue-
bles Igorre Altzariak, Mugarri, Olae-
txe Optika, Orrie Paperdenda, Pino 
Fruta-denda, Politte, Rekalde Hara-
tegia, Sein eta Zazpi Haizetara.

Maitasunaren 
mitoak 
aztertuko 
ditu Josebe 
Iturriozek

AREATZA

Erredakzinoa

Andren Jabekuntza Eskolearen pro-
gramearen barruan, Josebe Iturriozen 
Maitasun erromantikoa vs maitasun 
askea ikastaroa dago. Eskolak mar-
tiaren 16an, barikuan, izango dira 
17:00etatik 20:00etara eta 17an, 
zapatuan, 10:00etatik 13:00etara, 
Areatzako Udal Aretoan. Izena emo-
teko atzen eguna martiaren 9a da.

Ikastaroan, partaideak maitasun 
erromantikoaren mitoak aztertuko 
dabez. Ikastaroaren helburua mai-
tasuna desmitifiketea da, andra eta 
gizonen arteko desbardintasunari 
egiten deutsan ekarpena gaindi- 
tzeko. Modu kolektiboan hurrengo 
itaunai erantzuten saiatuko dira: "ja-
rraibide komun batzuk dagoz maita-
sun hartu-emon guztietan? Ze beste 
hartu-emon mota existiduten dira?".



8 BEGITANDU begitu 313
2019ko martiaren 1a

MARTIAREN 8A

Martiaren 8an, Hetropatriarkatu kapitalistari planto! lemapean, Euskal 

Herriko Mugimendu Feministak deitu ditu andrak greba feminista 

egitera. Arratian, konzentrazinoak, manifestazinoa eta hainbat ekitaldi 

egingo ditue greba egun honetan. 

Mendi martxea, antzerkia, zinea, berbaldiak eta beste ekitaldi askok 

osotuko dabe martiaren 8aren inguruan Arratiako talde feministak, 

andra taldeak eta erakundeak antolatutako programazinoa.

Greba feminista eta hainbat 
ekitaldi beste gizarte eredu 
bat aldarrikatzeko

Mugimendu Feministeak greba 
modu barri bat sortu dau. Izan 
be, greba honetara andrak dagoz 
deituta eta euretariko asko lan 
baldintza prekarioetan, zaintza 
lanetan edo enplegu barik dagoz. 
Egoera horreek ikusgarri egitea 
be bada grebearen helburua 

Erredakzinoa eta egoera horreetan dagozanai 
grebara lotzeako aukerea emo-
ten deutse. Hori dala eta, parte 
hartzeako moduak desbardinak 
izan daitekez leku batetik bestera 
edo-eta egoera desbardinetan. 
Protagonistak ebazten dabe ze-
lan parte hartu. Greba babestu 
gura daben gizonai barriz, etxeko 
eta zaintza lanez arduratzeko es-

doan; Zeanuri, Areatza, Artea eta 
Arantzazutik doazen partaideak 
Arantzazun dagoan Montero 
jatetxean batuko dira. Manifesta-
zinoaren ostean, txapak eta pho-
tocall-a eta 14:30ean, bakotxak 
eroandakoa alkarregaz bazkal-
duko dabe. Kantaldia be egongo 
da bazkalondoan.

Bazkalostean Diman, konzen-
trazinoa egingo dabe plazan 
17:30ean eta Bilboko manifes-
tazinora joango dira. Egun horre-
tarako, Igorren, Xake Produkzioak 
antzerki taldearen Lur antzezlana 
egoan programauta, baina mar-
tiaren 8ko grebaren ondorioz 
bertan behera geratu da.

Zeberion be, Heteropatriarkatu 
kapitalistari planto! lemapean 
konzentrazinoa egingo dabe 
plazan 10:00etan; ondoren, 
pikete informatiboak egiten ibi-
liko dira Ugaon eta 14:30ean, 
bazkaria egingo dabe eskola za-
harrean. Bilboko manifestazinora 
joateko,18:08an daukie hitzor-
dua Ugaoko tren geralekuan.

Martiaren 9an, Arratiako An-
dren Mendi Martxearen IX. 
edizinoa izango da. Oingoan, 
Baltzolako kobetara joango dira, 
Dimako plazatik 10:00etan ur-
tenda. Ibiltariak plazatik Artabera 
joango dira; handik, Bargondiara, 
Baltzolara eta Indusitik barriro 
plazara. Guztira 7 kilometro in-
guru. Amaitutakoan kopautxoa 
egongo da herriko frontoi txikian.

Andrak protagonista diran zi-
nea, antzerkia...
Urtero lez, Arratiako andra tal-
deak, talde feministak, Udalak eta 
AUMk kartel bateratua antolatu 
dabe. Kartel honetan herri bako-
txeko ekintza bat dago, baina 
herri gehienetan, ekintza gehiago 

katzen deutse Mugimendu Femi-
nisteak.

Manifestazinoa Igorreko Kultur 
Etxetik abiatuko da 12:00etan. 
Hara joateko zutabeak egingo 
dira Arratiako herrietatik. Bedia 
eta Lemoako zutabea, Igorreko 
eleiza azpiko parkinean batuko 
da Kultur Etxerantza joateko; 
Dimakoa, Batz enpresearen on-

652 702 650 / 672 481 370  
Lehendakari Agirre 4 · Igorre

maite.eileke@gmail.com

DIZIPLINA 
ANITZEKO 

ZENTRUA

· Psikologia
· Logopedia

. Fisioterapia
· Ulermen tailerra
· Jarrera arazoak

· Emozioen tailerra
· Psikomotrizitatea
· Adimen emozionala

· Trebetasun sozialak
· Estimulazio goiztiarra

· Eta askoz gehiago...

BEGITANDU 9

egongo dira.
Arteak eta Lemoak emon 

eutseen hasikerea martiaren 
8aren inguruko ekitaldiai, ze-
zeilaren 15ean Arteako Andran 
Gelan egin zan biolentzia ekono-
mikoaren gaineko berbaldiagaz 
eta 28an Virginia Imazen Sex o 
no sex klown ikuskizunazagaz. 
Programauta dagoan hurren-
go ekitaldia, martiaren 1ean, 
18:30ean da. Zeanuriko Kultur 
Etxean Figuras ocultas filma ikus-
teko aukerea egongo da. Figuras 
ocultas Theodore Melfik 2016an 
zuzendutako filmak kontau barik 
egoan hiru matematikari andraz- 
ko afroamerikarren historia kon-
tetan dau. Katherine Johnson, 
Dorothy Vaughan eta Mary Jack-
sonek NASAn egiten eben behar 
1960ko hamarkadan, espazioko 
norgehiagoka eta eskubide zibi-
len sasoian. Taraji P. Henson, Oc-
tavia Spencer eta Janelle Monae 
aktoreak egiten dabez matema-
tikari horreen papelak.

Martiaren 5ean, 19:00etan, 
Igorreko Kultur Etxean, zaintza 
lanak aztertuteko mahai-ingurua 
egongo da. Bertan, Maribi Ardan-
za ELAko Bizkaiko zahar egoitze-
ko taldeko langileak, Dominique 
Saillard ikertzailea eta zaintzaileak 
eta Riosby Alvarez eta Silvia Ru-
gamas, Trabajadoras no domesti-
cadas taldekoak egongo dira.

Zapatuan, hilak 9, goizean 
mendi martxea eta arrastiko 
19:00etan, Dimako eskolako 
ganbaran, Lakrikun Antzerki Tal-
deak Non gaude? antzezlana 
eskainiko dau 19:00etan. Lan 
hau trilogia baten hirugarren za-

tia da. Greban gaude eta Prest 
gaude lanen jarraipena. Karte-
leko hurrengo ekintza be ildo 
beretik doa. Hilaren 16an izango 
da, 19:30ean, Arantzazuko Kultur 
Gunean. Han, Bea Egizabalek eta 
Ane Labakak Erradikalak gara 
ikuskizuna eskainiko dabe. 

Martiaren 22an, ekintza bi. Area-
tzan, Skolastikako Josune Muño-
zek komikiaren munduan andren 
papelaren gaineko berbaldi-tailerra 
emongo dau eta gero, partaideak 
aldez aurretik irakurri daben Ondo 
maite nazazu komikia aztertuko 
dabe.Udal Areto nagusian izan-
go da 18:30etik aurrera. Egun 
berean, 19:00etan, Emakumea 
euskera eta kirola mahai-ingurua 
egongo da Bediako liburutegian. 
Bertan, Oihana Azkorbebeitia Uri-
zar, Ainhoa Lendinez Garate eta 
Igone Campos Odriozola mendi 
korrikalariak egongo dira, euren 
kirol esperientziak partekatzen.

Beste ekintza batzuk
Kartel bateratuan, agertzen di-
ranaz gainera, herri batzuetan 
beste ekintza batzuk be antolatu 
ditue. Lemoan, martiaren 8an, 
Zaplast talde feministeak elka-
rretaratzera deitu dau 09:45ean, 
Plaza Gorrian. Diman, martiaren 
9an, afaria egingo dabe herriko 
andrak Baltzola jatetxean eta 
ondoren jantzaldia izango dabe 
Kimera taldeagaz. 

Zeanurin, hilaren 15ean, Anabel 
Sanz FeministAldeko kideak berbal-
dia emongo dau, Denontzako fe-
minismoa % 99rentzako izenpean 
Eguzkiolan 19:00etan. Ondoren 
kontzertua egongo da.

Igazko mendi martxako irudia.

KIROLA10

TXIRRINDULARITZEA ESKALADEA

Itziar Zabala 
Euskal 
Herriko 
Bloke 
txapelduna

Itziar Zabala Zurinaga eskalatzaile 
dimoztarrak, Euskal Mendizale 
Federazinoak antolatutako Euskal 
Herriko Bloke Txapelketea irabazi 
eban zezeilaren 16an, Iruñean.
Irantzu Porres Etxebarriak eta Irati 

Zabala Muxikak osotu eben po-
diuma. Gizonezkoetan, Isaac Es-
tevez Vallejok jantzi eban txapela.

Sailkapen probetan onena izan 

Erredakzinoa

ez zan arren, Itziar Zabalak ez 
eban hutsik egin finalean. Bera 
zan faboritoa eta bere maila 
erakutsi egin eban, txapela lortuz.

Itziar Zabala.

Masterrentzako 
txirrindularitza saria 
antolatu dabe Diman

Dimako Tiritu Ziklista Kirol Klubak 
I. Dima Master Saria antolatu 
dau martiaren 2rako. Lasterketea 
15:30ean hasiko da eta 78 kilo-
metroko ibilbidea eta 780 me-
troko desnibela izango dau. Gizo-
nezkoetan, Master 40, 50 eta 60 
eta Eliteko lasterketak jokatuko 
dira. Andrazkoetan, Elite maila eta 
Juniorrak. Atzen honeek "harro-
bia bultzatzeko" konbidau ditue-
la dinoe antolatzaileak. Dimako 
Udala eta Bizkaiko Txirrindularitza 
Federakundea dira proba honen 
babesleak.

Txirrindulariak Dimako frontoi-
tik urten eta Zeanuriraino joan 

eta Igorrera bueltauko dira. Gero, 
beste bira bi egingo ditue Undu-
rragako presatik eta San Kristoba-
lera igongo dira. Handik Biteriño-
ra eta Dimako frontoian amaituko 
dabe lasterketea.

Berrehun partaide
Masterren sari hau, Arratiako txi-
rrindularitzan egoan hutsune bat 
betetera dator; izan be, proba 
gehienak gazteentzat dira. Ho-
rregaitik entrenetan eta lehian 
jarraituten daben txirrindulari na-
gusiak master kategoriako probak 
eta sariak eskatuten dabez. Lehe-
nengo Dima Master Sarian, 200 
lagunek emon dabe izena eta 
partaide kopurua beteta dago.

Erredakzinoa

Kartela.

PELOTEA

Pelotari arratiarrak 
galdu egin ebezan euren 
partiduak Igorren
Erredakzinoa

Zezeilaren 16an Igorreko Udal 
pelotalekuan, Oier Etxebarria 
Aspeko pelotari igorreztarrak eta 
Aitor Elordik Promozino Txapelke-
tako Binakako finalaurdenetako 
partidua jokatu eben. Lemoako 
Ainhoa Romero eta Dimako 
Amaia Aldayk osotutako bikoteak 
be Emakume Master Cupeko 
partidu bat jokatu eban Igorren. 

Ez batzuek ez besteak ezin izan 
ebezan euren partiduak irabazi.

Etxebarria eta Elordik, Peña II. 
eta Arangurenen kontra jokatu 
eben. Markagailuak partidu estua 
izan zala adierazo arren, 19-22, 
igorreztarrak eta mallabiztarrak 
ezin izan eben partidua irabazi.

Hurrengo domekan barriz, ze-
zeilaren 24an, Donostiako Atano 
III. pelotalekuan, Oier Etxebarria 
Dario Gomezegaz batera, Elordi 

MENDIA

Eguraldi txarra K2n

Alex Txikon eta bere taldea Bi-
garren Kanpalekuan 6.650 me-
trotara egozan zezeilaren 25ean 

Erredakzinoa

eta Ruizek osotutako bikoari na-
gusitu jakon 18-13.

Oier Etxebarriak Iruñeako La-
briten jokatuko dau hurrengo 
partidua, martiaren 2an, Elordi-
gaz batera Agirre eta Salaverriren 
kontra. 

Alday eta Romero ez dira fi-
nalerdietarako sailkatu
Orozkon zezeilaren 24an jokatu-
tako partidua erabakiorra izan zan 
Ainhoa Romero eta Amaia Alday- 
rentzako. Igorren be galdu egin 
eben aurreko partidua Olatz eta 
Maite Ruiz de Larramendiren kon-
tra 18-9, eta Emakume Master 
Cupeko finalerdietarako txartela 
lortzeako Iera Agirre eta Olatz Arri-
zabalagari irabazi behar eutseen 
Orozkon, eta ezin izan eben.

eta eguraldia txarra zala inoan 
lemoaztarrak sare sozialetan. 

Zezeilaren 14an heldu zan bi-
garren kanpalekura, ia zezeil osoa 
Behe Kanpalekuan pasau ondo-

ren, eguraldiak aukerarik emoten 
ez ebalako. Urakan bateri be egin 
behar izan eutsien aurre. Izotzez 
egindako harresi bateri esker, ez 
ebazan haizeak dendak eroan. 

Eguraldi onik egin ez arren, do-
mekan hilak 24, Txikonek bigarren 
kanpalekura igon eban, Cheppal tal-
dekiagaz batera. Beste taldekideak 
hurrengo egunean heldu ziran.

ERRUGBIA

Bosgarren 
amaitu dau AZ 
Aviak ligearen 
lehenengo zatia

Atzenengo partidu biak galduta, bos-
garren postura jeitsi da AZ Avia Arra-
tiako taldea sailkapenean. Senior 2 
maila A bere taldean, zazpi talde izan 
dira eta Arratiakoak 20 puntu lortu 
ditue, seigarren geratu dan La Unica 
RT B taldea legez. Sarako Izarra RTk 
irabazi dau ligea 57 puntugaz.

Zezeilaren 23an, etxean jokatu 
eban AZ Aviak, La Unica RT Iru-
ñeako taldearen kontra eta 33-36 
galdu eban. Nahikoa bardinduta 
egon arren, arratiarrak ezin izan 
eben partidua irabazi. Aurreko 
partidua, zezeilaren 16an jokatu 

Erredakzinoa

FUTBOLA

Tolosa puntu bakarrera

Erredakzinoa

Arratiako futbol taldeak nahiko denporaldi ona 

egiten dabiz orokorrean. Arratia andrazkoen A taldea 

bigarren postuan dago berbarako, gizonezkoena 

ostera nahiko eskas dabil eta sailkapenean atzeko 

postuetan dago.

Arratia B taldea.

Arratiako andrazkoen A taldeak 
atzen partidu biak emoitza bar-
dinagaz irabazi ditu, 5-0 irabazi 
eban zezeilaren 24an Erandioko 
Betiko Neskak taldearen kontrako 
partidua, eta 0-5 aurreko aste-
goienean Bizkerre B taldearen 
kontra etxetik kanpo jokatutakoa.

Datorren partidua Pauldarrak 
taldearen kontra jokatuko dau 
Arratiak etxetik kanpo, martiaren 
2an, arrastiko 16:00etan.

Arratia bigarren postuan dago 
sailkapenean 54 puntugaz 22 
jardunaldi jokatu ostean Tolosa 
liderrarengandik puntu bakarrera.

Arratia B 
Andrazkoen B taldeak jokatutako 
atzen bi partiduetatik bat irabazi eta 
bestea galdu dau. 2-0 irabazi eutsan 
Leioako Emakumeak B taldeari ze-
zeilaren 23an eta 2-1 galdu eban 
aurreko astegoienean Adiskideak 
taldearen kontra etxetik kanpo.

Datorren partidua lidertzan 
dagoan Ugao taldearen kontra 
jokatuko dau Arratiak etxetik 
kanpo, martiaren 3an, arrastiko 
17:00etan.

Arratia laugarren postuan dago 
sailkapenean 18 jardunaldi jokatu 
ostean 31 puntugaz.

Arratia gizonezkoak
Arratiako gizonezkoen A taldeak 
denporea daroa ez dauala emoi-
tza lar onik lortzean. Jokatutako 
atzen partidu bietan puntu baka-
rra lortu dau. 3-0 galdu eban ze-

zeilaren 24an Urduliz A taldearen 
kontra etxetik kanpo eta bana bar-
dindu eban aurreko astegoienean 
Uritarra taldearen kontra Urbietan.

Datorren partidua Derio taldea-
ren kontra jokatuko dau Arratiak 
Urbietan, martiaren 2an, arrastiko 
18:00etan.

Arratia hamabosgarren postuan 
dago sailkapenean 19 puntugaz 
22 jardunaldi jokatu ostean.

Arratia B
Gizonezkoen Arratia B taldeak 
azken partidu biak irabazi ditu. 
2-0 Mungia Bren kontra zezeila-
ren 23an Urbietan eta 0-1 au-
rreko astegoienean Padura Bren 
kontra etxetik kanpo.

Datorren partidua Larramendi 
Ikastola taldearen kontra jokatuko 
dau Arratiak etxetik kanpo, martia-
ren 3an, arrastiko 15:30ean.

Arratia bosgarren postuan dago 
sailkapenean 42 puntugaz 22 jar-
dunaldi jokatu ostean.

LemoaHarrobi
LemoaHarrobik 1-0 irabazi eban 
Mungia B taldearen kontra Arlo-
nagusian zezeilaren 23an jokatu-
tako atzen partidua. Aurreko aste-
goienean ostera 4-1 galdu eban 
Abadiñoren kontra etxetik kanpo.

Datorren partidua Ugao taldea-
ren kontra jokatuko dau Lemoa-
Harrobik etxetik kanpo, martiaren 
2an, arrastiko 16:30ean.

LemoaHarrobi zortzigarren 
postuan dago sailkapenean 34 
puntugaz 22 jardunaldi jokatu 
ostean.

zan Bilbon, Rekaldeko kirolde-
gian. Han, 64-0 galdu eben Uni 
Bilbao Rugby B taldearen kontra.

Ligearen bigarren zatian beste 
talde batzuk izango ditu aurkari 
Arratiko Zekorrak-ek. Izan be, mul-
tzo barriak egiten dira bigarren za-
tirako, sailkapenaren araberakoak.

AZKOREA

Irati Astondoa 
Urrezko 
Aizkorako 
finalean

Erredakzinoa

Zezeilaren 17an, Itxaso Onsalori 
nagusitu jakon Irati Astondoa azko-
lari zeanuriztarra Oñatin eta holan, 

Emakumeen Banakako Urrezko 
Aizkoraren Txapelketako finalerako 
sailkatu da. Finala martiaren 2an 
jokatuko da Azpeitiako Izarraitz pelo-
talekuan eta han Maika Ariztegi eta 
Nerea Sorondo izango ditu aurkari.

Gizonezkoen Binakako finala
Gizonezkoen Urrezko Aizkorako Bi-
nakako finala be jokatuko da. Aitzol 
Atutxa eta Julen Alberdik finalerako 
pasea lortu eben zezeilaren 3an, eta 
Larrañaga eta Otaño be sailkatuta 
egozan finalerako. Txapela eskura- 
tzen saiatuko dan hirugarren bikoa 
ebatzi zan Oñatin zezeilaren 17an. 
Iker Vicente eta Ruben Saralegi, Xa-
bier Orbegozo eta Jon Rekondoren 
kontra neurtu ziran. Vicentek eta Sa-
ralegik irabazi eben.

Beraz, martiaren 2an, Azpeitian, 
Aitzol Atutxa eta Julen Alberdi, Eneko 
Otaño eta Mikel Larrañaga, eta Ru-
ben Saralegi eta Iker Vicenteren kon-
tra neurtuko dira Binakako Urrezko 
Aizkorako txapela lortzeako.

JOKOAK

Bideojokoen eragina umeen 
heziketan landu dabe Igorre 
eta Lemoako eskoletan
Erredakzinoa

Arratiako Udalen Mankomuni-
tateko (AUM) Prebentzino eta 
Bardintasun arloak alkarlanean, 
bideojokoak andra eta gizonezko 
rol eta estereotipoak eregiteko 
daukien eragina, eta sortzean 
daben adikzino arriskua balore-
tako, Emoki proiektua landuteko 
tailerrak egin dabez Igorre eta Le-
moako Lehen Hezkuntzako bos-
garren mailako ikasgeletan. 

Emoki kooperatibakoak emon-
dako tailerretan, ikasgela horree-
tako umeak, ze bideojoko eta 
sare sozial eta zelan erabilten da-
bezan aztertu dabe. Oihane Zulet 
AUMko Bardintasun Teknikariaren 
ustez, "sare sozialetako arriskuen 
inguruan badago konzientziazino 
puntu bat gizartean, baina jokoai 
jagokienean ez" eta oindino ez da 
ikusten umeen heziketan daukien 
eragina.

Gizon bortitzak eta andra hi-
persexualizauak
Emoki kooperatibako Jone Zal-
duegik eta Ainhoa Arruabarrenak 
Bardintasun Teknikariari azaldu-
takoaren arabera, LH 5. mailako 
ikasleen artean modan dagozan 
bideojokoak GTA (Grand Theft 
Auto) eta Fortnite dira mutilen 
artean, eta Sims eta "nesken- 
tzako" beste joko batzuk, nesken 
artean. Izan be, neskentzat ei 
dira batzuk, eta mutilentzat beste 
batzuk. "Mutilak bideojokoetan 
jokatzen dabela dinoe; neskak, 
jokatu arren ez dabe esaten, edo 
ez dabez bideojokotzat hartzean". 

Zulet-en ustez umeak oso goiz 
hasten dira holango bideojokoak 
erabilten eta han, gizonezko bor-
titzak eta andrazko hipersexua-
lizautakoak agertzen dira. Hori 
dala-eta, umeak bape be osasun-
garria ez dan kapital erotiko bat 
barneratzen dabe.

ANTZERKIA

Atx Teatroak Zazpiak bat 
antzezlana eskainiko dau 
Igorreko Lasarte Aretoan

Martiaren 10ean, 20:00etan, Atx 
Teatro konpainiak, Zazpiak bat. 
Gaiztoetan gaiztoenak antzeztuko 
dau Igorreko Lasarte Aretoan. Izen-
buruak, zazpi pekatu kapitalai 
egiten deutse erreferentzia eta 
geure buruari ipinten deutsagu-
zan debeku, arau eta mugen 
gaineko hausnarketea da. Miriam 
K. Martxantek, Estibaliz Villak eta 

Aiora Sedanok egiten dabez akto-
re lanak.

Erredakzinoa

"Nondik dator gizakiaren gaiztake-
ria? Berezkoa da? Gure kulturako 
zazpi pekatu kapitalak eta orokorrean 
pekatuaren idea hartu eta, Victor 
Frankensteinek egin eban moduan, 
gizaki barri bateri bizia emongo 
deutsagu, groteskoa, basatia, gupi-
dabakoa... Komeria, satira eta sarkas-
moaren lengoaiagaz, guztiok alfonbra 
azpian ostenduten doguna, agerian 
geratuko da" sinopsiaren arabera.

SARIA

Gontzal Mendibilek Radio 
Bilbaoren Bikaintasunari 
saria jasoko dau

Radio Bilbaoren Bikaintasunari 
sariaren hirugarren edizinoa da 
aurtengoa. Musika arloan, saria 
Gontzal Mendibil kantautore zea-
nuriztarrarentzat izan da. Martiaren 
12an, Arriaga Antzokian egingo da-
ben ekitaldian jasoko dau.

Erredakzinoa Radio Bilbaok bederatzi arlotan 
emongo dau bikaintasun saria, 
arlo horreetan Bizkaian egindako 
lana aitortzeko. 

Gontzal Mendibilez gainera, 
beste saridunak honeek dira: ko-
munikazino arloan, Juanma Lo-
pez Iturriaga; kirol arloan, Lointek 
Gernika Bizkaia saski baloi taldea; 

enpresa arloan, Bilbao Bizkaia Ur 
Partzuergoa; gastronomian, Eneko 
Atxa; arte eta kultura arloan, OLBE 
(Operaren Lagunen Bilboko Elkar-
tea); ikerketa arloan, Biocruces; 
euskera arloan, Euskaraldia eta 
inpaktu sozialaren arloan, Bizkaiko 
Pensionisten Mobimentua.

Diseinua International 
(e-MOTIVE) proiektua

DUNBA

Aurtengo edizinoan Lander Ter-
cero Arroyo, Zulaibarreko ikasleak 
parte hartuko dau, HETELeko 
Egibide, La Salle Berrozpe eta 
Somorrostro Lanbide Heziketa 
ikastetxeetako ikasleakaz batera. 
Atzerriko ikastetxea Holandako 
ROC Da Vinci ikastetxea izango 
da.

Zulaibar Lanbide Ikastegia Ikasleak Euskal Herrian ezetu 
dabe alkar, eta taldeak daborduko 
jardun bizian dabilz, irakasleak 
aurten proposatutako erronkari 
aurre egiteko: harizpiak egiteko 
makina bat diseinetea, lehengai 
gisa plastikoak erabiliz. Gero, ha-
rizpi horreek 3D inprimagailuetan 
erabiliko dira, besteak beste.

Proiektuan parte hartzean 
dabenak, proiektu bat aurrera 

aurkeztuko da martian, Holandan.
Bai Zulaibarren eta bai HETEL-

en poz-pozik gagoz beste ikas-
turte baten lan metodologia ho-
rregaz aurrera jarraituko dogula 
ikusita.

BERTSOLARITZEA

Arratiako talde bat 
Bertsozale Elkarteak 
antolatutako Bizkaiko 
Taldekakoa Txapelketan

Iñaki Iturriotz, Illart Gumuzio, Igor 
Menika, Juanjo Respaldiza, Kattalin 
Burgoa, Olatz Urigoitia, Jesus Angel 
Santa Cruz, Irati Santa Cruz, Garazi 
Santa Cruz, Amaiur Atxa eta Maddi 
Zabalok osotuten dabe Aramo- 
tzetik Itxinera izeneko taldea. Arra-
tiakoak, Berriz-Elorrioko Miotako 
bidelapurrak eta Santutxuko Otsoa 
& Co taldeakaz neurtuko dira Igo-
rren martiaren 23an Bizkaiko Tal-
dekakoa bertsolaritza txapelketan.

Aurtengoa bigarren edizinoa 
da. 2017an sortu zan Taldekakoa 
bertsolaritzearen oinarria indartze-
ko helburuagaz. Aurten 21 taldek 
emon dabe izena eta hiru fasetan 
jokatuko da. Finala maiatzaren 
25ean izango da.

Taldeetan gitxienez sei lagun egon 
behar dira: hiru bertsolari, gai-jar- 
tzaile bat, epaile bat eta laguntzaile 

Erredakzinoa bat; baina gehiago izatea komenidu 
da, saio bakotxean sei egon behar 
dira-eta. Kanporaketetan, saioa pun-
tuetako, hiru taldeetako epaileen 
balorazinoa eta publikoaren eretxia 
hartuko dira kontuan. Danan artean 
ebatziko dabe hiru taldeetatik zei-
nek egingo dauan aurrera.

Hasibarriak eta ezagunak
Taldekakoan 200 lagun inguruk 
hartuko dabe parte, 21 taldetan. 
Bertsolari batzuk gazteak dira, beste 
batzuk beteranoak; batzuk, aspaldi 
bertsotik aparte ibili diranak eta 
beste batzuk hasibarriak. Badagoz 
Bizkaiko Txapeldunak eta Txapelke-
ta Nagusian parte hartu dabenak 
be. Holan, berbarako, Arratiakoen 
aurkari diran taldeetan Txapelketa 
Nagusian izandako izen handiko 
bertsolari bi dagoz; Miotako bidela-
purrak taldean, Miren Amuriza, eta 
Otsoa & Co taldean Oihana Bartra.

ANTZERKIA

Non gaude? 
antzezlana 
Diman

Martiaren 8a dala eta Arratian an-
tolatu diran ekintzen artean, mar-
tiaren 9an, zapatua, 19:00etan, 
Lakrikun Antzerki Taldeak, Non 
gaude? antzezlana taularatuko 
dau Dimako eskolako areto ba-
rrian. Gurutze Eizmendi, Idoia 
Uranga eta Alaitz Olaizola dira 
antzezleak.

Erredakzinoa

ZINEKLUBA

Alanis film argentinarra Igorreko Zineklubean

Martiaren 14an, 20:00etan, Ana-
hí Berneri zuzendariaren Alanis 
2017ko pelikula argentinarra ikus-
teko aukerea egongo da Igorreko 
Lasarte Aretoan. Filmak hainbat 
sari jaso ditu; tartean dagoz, Festi-
val de la Habana eta Argentinako 
Premios Sur eta Premios Condor 
de Plata eta Donostiako Zinemal-
diakoak, berbarako.

Filmak prostituzinoaren gaia 
tratetan dau. Alanis ume txiki 
baten ama da, eta Gisele izene-
ko lankide bategaz batera bizi 
da apartamentu baten. Bertan 
hartzean ditu bezeroak, baina 

Erredakzinoa egun baten inspektore bik etxea 
itxiarazo, eta Gisela atxilotuko 
dabe personak salerosten ibiltea 
leporatuta. Bere auzo bortitzean, 

Alanis aurrera egiten saiatuko da, 
aldi berean laguna eta semea 
zainduz. Kalean egiten dau be-
har, baina kaleak bere lege pro-
pioa izanda, Alanisek gogor egin 
beharko dau burrukan bere lekua 
egiteko.

Anahí Berneri
Anahí Berneri (San Isidro, Argenti-
na, 1975) zinema zuzendaria eta 
ekoizle argentinarra da. Emaku-
mezko zuzendari onenaren Zi-
larrezko Maskorra irabazi eban 
2017ko Donostiako Zinemaldian, 
Alanis filmagaz. Donostiako Zine-
maldian zuzendari onenaren saria 
jaso dauan lehen andrea da.

Ikasturte honetan, barriro be, HETELen eta ROC Da 

Vinciren artean Diseinua International lankidetzea 

ipiniko da martxan, e-motive metodologiari jarraituz 

eta BBK Fundazinoak eta Vital Fundazinoak babestuta.

aterateko alkarlanean lan egiten 
ikasteaz gainera, funtsezkoak 
diran beste trebetasun eta gaita-
sun batzuk be barneratuko ditue. 
Beste gaitasun batzuen artean, 
ingelesa menperatzea, kultura 

anitzeko taldeetan lan egitea, in-
dependentzia eta autokudeake-
tea.

Erronkeari emondako urtenbi-
dea irakaslez eta enpresez oso-
tutako epaimahai baten aurrean 

Sinopsia
Non gaude? trilogia baten hiru-
garren zatia da. Greban gaude 
eta Prest gaude lanen jarraipena. 
"Oingoan, non gauden be ez da-

kigu. Gagozan lekuan gagozala be, 
oindino ez gagoz nekatuta. Zeruak 
eta lurrak bat eginda be gerra 
emoten jarraitzeko asmorik ez 
jaku falta..." dinoe protagonistak.

Zulaibargo ikasleak.

AGENDEA

Martiak 1
ARRATIA
Martiaren 15ean hasiko dan urtebete eta 
biko umeentzako musika ikastaroan izena 
emoteko epea zabalik. Izena, arratia.
musikaeskola@gmail.com helbidean 
edo 94 631 73 52 telefonoan, astelehen, 
eguazten eta barikuetan 10:00etatik 
13:00etara emon daiteke. Ikastaroa 
Igorreko Kultur Etxean izango da.
ARTEA
Martiaren 15, 22 eta 29an izango dan 
Emociones y pensamiento positivo 
ikastaroan izena emoteko epea zabalik 
hilaren 8ra arte. Jubiladuen alkarteak, 
Udalak, Arteako eskoleak, IHOBEk, 
Udalsarea 21ek, Bizkaikoak-ek, Arteako 
Herriko Bentak eta Guraso Elkarteak 
antolatuta.

16:00etatik 19:00etara, hilaren 18ra 
arte, Izadi sublimea erakusketea Kultur 
Etxeko areto nagusian.

15:00etan, Inauterietako ikuskizuna, 
eskolan; mozorroa prestatu ludotekan; 
16:30ean, txokolatea plazan; 17:45ean, 
Inauteriak ludotekan, mozorro bat 
prestatu eta desfilean parte hartu. Kultur 
Etxeko sotoan; 20:30etik aurrera, disko 
jaia Zazkel taldeagaz Herriko Bentan. 
Mozorrotuta joan.

19:00etan, ipuin kontakizuna 
Itsasminez Kultur Etxean.
AREATZA
18:00etan, Jai Batzordeko batzarra 
udaletxean.
BEDIA
Kolazinoko Mendi Eguneko 
lasterketetan izena emon daiteke www.
kolazinokomendieguna.com webgunean.

16:30etik 19:30era, hilaren 7ra arte, 
Baqueira Beretera eskiatzen joateko izena 
emoteko epea. Liburutegian.
DIMA
18:00etan, Zamakola jubiladuen alkarteak 
antolatuta, Abel Ariznabarretaren 
berbaldia Kortabasoak Diman jubiladuen 
lokalean.

Herri Inauteriak. 19:00etan, desfilea 
eskolatik hasita; 20:00etan, herri afaria 
eskolan; 21:00etan, bingoa; 22:00etan, 
erromeria. Aurtengo gaia: K letrea izango da.

Hilaren 17ra arte, Dimako Jaietako 
Pelota Txapelketan izena emoteko epea 
688 653 473 telefonoan.
IGORRE
Aprilaren 2ra arte, aprilaren 
28tik maiatzaren 7ra arteko 
Fiteroko bainuetxean egonaldi eta 
tratamentuetarako izena emoteko epea 
jubiladuen txokoan.

17:00etan, Guraso Elkartearen eskutik 
jaialdia: DJ Isma eta txokolate jana. 
Aratusteak.
LEMOA
10:00etan, eskola-umeen gurasoak 
txokolatea bananduko dabe; 11:30ean, 
eskolako mozorro festa. Gaia: emozinoak. 
Kiroldegian.

Hilaren 3ra arte, Ganzabal Mendi 
Taldeak antolatuta, Luz Ardidenera 
eskiatzeko urtekerea.

Haur eta Gazteen Ipuin Lehiaketan 
lanak entregetako atzen eguna. Udal 
Liburutegian.
ZEANURI
18:30ean, zinea Figuras ocultas Kultur 
Etxean.
ZEBERIO
20:15ean, Austarri Kultur Elkarteak 

zutabeak. Lemoa/Bedia: Igorreko eleiza 
azpiko parkinetik; Dima: BATZetik; Zeanuri, 
Areatza, Artea eta Arantzazu: Monterotik; 
Gazteak: Kiñu Gaztetxetik. 
DIMA
10:00etan, greba feministea dala eta, 
arbolak apaindu plazan; 11:30ean, Dimako 
zutabea Igorrera BATZen; 12:00etan, 
manifestazinoa Igorren; 14:00etan, bazkaria 
plazan (bakotxak berea eroan); 17:30ean, 
konzentrazinoa plazan; 19:00etan, 
manifestazinoa Bilbon.
IGORRE
12:00etan, Heteropatriarkatu kapitalistari 
planto! manifestazinoa, Kultur Etxetik hasita; 
ondoren, txapak eta photocall-a; 14:30ean, 
bazkaria (bakotxak berea eroan) eta gero 
kantaldia Kultur Etxeko plazan. Eguraldi 
txarra egin ezkero, Kiñu Gaztetxean. 
LEMOA
09:45ean, Zaplast talde feministak deituta, 
konzentrazinoa Plaza Gorrian.
ZEBERIO
10:00etan, Heteropatriarkatu kapitalistari 
planto! konzentrazinoa plazan; 10:00etatik 
12:00etara, pikete informatiboak Ugaon; 
14:30ean, bazkari autogestionaua eskola 
zaharrean; 18:08an, Ugaoko tren geralekuan 
Bilboko manifestazinora joateko.

Martiak 9
DIMA
10:00etan, Arratiako Andren Mendi 
Martxea plazatik urtenda, ondoren kopaua; 
19:00etan, Lakrikun antzerki taldearen Non 
gaude? eskolako ganbaran; 21:30ean, afaria 
Baltzola jatetxean eta ondoren jantzaldia 
Kimera taldeagaz.
LEMOA
09:00etatik 14:00etara, Hiri-baratzezaintza 
tailer trinkoa. Lorezaintza eta ortuen sorrera 
etxerako. Elizondoko Kulturgunean.

08:30ean, eskoletan. Ganzabal Mendi 
Taldeak antolatuta, Oroitze Eguna. Lemoa-
Urtemondo (791 m.)-Artaun. 11:00etan, 
Urtemondoko tontorrean.

16:00etan, Eskualdeko Bola Txapelketea 
San Inazioko bolalekuan.

Martiak 10
AREATZA
Mendi ibilbidea Parketxeak antolatuta. 
Saldropo-Arralde-Atxuri-Saldropo. Zailtasuna: 
ertaina. Izena emoteko 94 673 92 79 edo 
gorbeia.parke.naturala@bizkaia.eus 
helbidean.
IGORRE
20:00etan, Atx Teatroak, 7ak bat. Gaiztoetan 
gaiztoenak Lasarte Aretoan.

Martiak 11
ARTEA
10:00etan eta 12:00etan, jubiladuentzat 
telefono mobikorraren erabilerearen 
gaineko ikastaroa jubiladuen egoitzan.

Martiak 12
ZEANURI
09:15ean, Gorbeia Jubiladu eta Pensionisten 
alkarteak antolatuta, Bilbora urtekerea, 
autobus geralekuan, Bizkaibusean; 
10:30ean, San Mames Museoa eta futbol 
zelaian bisita gidatua; 14:30ean, bazkaria 
Kafe Antzokian. 

Martiak 14
IGORRE
17:30ean, Igorreko Jubiladuen alkarteak 
antolatuta, Pilar Castroren berbaldia, 
Bakardadea Jubiladuen lokalean.

20:00etan, zinekluba Alanis Lasarte 
Aretoan.

ZEBERIO
08:00retan, Austarri Mendi Taldearen mendi 
urtekerea, Urkiola-Untzillaitz-Mañaria (13 
kilometro). Plazan.

Martiak 4
ARTEA
10:00etan eta 12:00etan, jubiladuentzat 
telefono mobikorraren erabilerearen 
gaineko ikastaroa jubiladuen egoitzan.
BEDIA
17:00etan, Inauterietako tailerrak. Ateak 
zabalik ludotekan.
IGORRE
Aprilaren 1era arte, Ganzabal Mendi 
Taldeak antolatuta Mendirik Mendi argazki 
erakusketea Lasarte Aretoan.
LEMOA
Hilaren 13ra arte, Barreterapia, Loreontzi-
barazkigintza eta Lorezaintza ikastaroetan 
izena emoteko epea zabalik. Udaletxean.

Martiak 5
BEDIA
16:30etik 19:30era, hilaren 22ra arte, 
garagarrilaren 1etik 12ra izango dan Txiki 
Txokorako, Udalekuetarako eta garagarrilaren 
14tik 24ra izango dan "Bediako Uda 
Gaztean"en izen emotea Liburutegian. 

Inauteriak. 17:00etatik 17:30era, mozorro 
desfilerako izen emotea, photocall-a; 
17:30ean, mozorro desfilea herri mailan; 
18:00etan, Kili Kili Punk taldea, musika 
zuzenean; 19:30ean, txokolatea.
IGORRE
19:00etan, mahai-ingurua, Zer egiten dogu 
zaintza lanak egiten ditugunean? Kultur 
Etxean.
ZEANURI
Gorbeia Jubiladu eta Pensionisten alkarteak 
antolatutako Bilborako txangoan izena 
emoteko atzen eguna.

Martiak 6
DIMA
Martiaren 9ko andren afarian izena emoteko 
atzen eguna. Baltzola jatetxean.

Martiak 7
ARTEA
12:00etan, zugatz eguna eskolako umeakaz.
IGORRE
19:00etan, Korrika Batzordea Kubulu 
Euskaltegian.

ZEBERIO
17:00etan, hurrengo eguneko greba feministea 
dala-eta, kotxe karabanea Zeberio-Ugao-
Arrankudiaga-Zollo. Prestaketea eta hasikerea 
Zeberioko parkinean; 21:00etan, kazerolada 
informatiboa Ugaoko plazan hasita.

Martiak 8
ARRATIA
11:30ean, Igorreko manifestazinora joateko 

Arratiako taldea Bertsolari 
Gazteen BBK Sariketan

Martiaren 14an, goizeko 11:30ean, ekingo deutso Arratiako taldeak XXVII. 
Bertsolari Gazteen BBK Sariketeari Igorreko Arratia Institutuan. Arratiarrak 
Hego Uribe taldea eukiko dabe aurkari. Bi kategoria dagoz BBK Sariketan; 
hamazortzi urte artekoa eta hemeretzi eta hogeta lau urte bitartekoa. 

Saioak sailkapen izaerakoak dira, beraz, Arratiako taldeak irabazi ezkero, 
martiaren 27an izango dau finalaurrekoa Uribe Butroe eta Busturialdea-
ren arteko kanporaketea irabazten dauanaren kontra, Deustuko Bidarte 
kultur gunean 10:45ean. Finala BBK Aretoan izango da aprilaren 3an 
arrastiko 18:00etan.

antolatuta, diskofesta Xaiborregaz, plazako 
aterpean.

Martiaren 4ra arte, klima aldaketeari 
buruzko bideo laburren lehiaketan parte 
hartzeako lanak bialdu daitekez info@
udaltalde21.eus helbidera.

Martiak 2
AREATZA
AKKB Eguna. 09:00etan, Lamino Kirol 
Klubak antolatutako mendi ibilbidea Upo 
inguruetatik (10 kilometro); 15:00etan, 
babajana hotelean, mozorrotuta joan; 
17:00etan, mariatxiak, Mariachis Dominguez; 
18:30ean, trikipoteoa Rober eta Idoiagaz.

IGORRE
12:00etan, 105eko aparkalekutik kalejirea; 
15:00etan, herri bazkaria Arratiko Zekorrak 
Rugby Elkarteak antolatuta; 17:00etan, 
mozorro desfilea; 18:00etan, erromeria 
Jokaldi taldeagaz eta mozorro sari 
banaketea. 

22:30ean, Houston Pub taldearen 
kontzertua Hegazkiña tabernan.
LEMOA
17:00etatik 20:00etara, Udalak antolatuta, 
Haurrentzako Inauteri Festa kiroldegian; 
19:00etan, Lemoako Jaietako Garsu 
Elkarteak antolatuta, Inauterietako poteo 
musikatua eta kopaua Herradura tabernatik 
hasita (saria mozorro originalari); 
22:00etan, kopaua parte-hartzaileentzat 
anbulatorioko aterpean; 23:00etan, 
erromeria Zirkinik bez taldeagaz Karabie 

Gaztetxean.

Martiak 3
ARANTZAZU
17:30ean, mozorro kalejirea frontoian 
hasita; 18:00etan, Ogi Tostada Lehiaketea 
Herriko Tabernan; 18:30ean, txokolatea eta 
bizkotxoak danontzat.
BEDIA
Ganguren Mendi Taldeak antolatuta, eski 
urtekerea Alto Campoo-ra.
IGORRE
17:00etan, zinea Las aventuras del pequeño 
Colon; 19:30ean, El Blues de Beale Street 
Lasarte Aretoan.

IRAGARKI LABURRAK / KOMIKIA

IRAGARKI LABURRAK

Saldu
BASERRIA SALGAI
Baserri barriztua saltzean da Areatzan. 
210 m2, 3 solairutan bananduak. 4 logela, 
komun bi. Terrenoa etxe inguruan. 
Herritik oso hur. 685 717 504 (Garazi).
BIZITZA BIKO ETXEA SALGAI
Bizitza biko etxea saltzean dot Diman, 
plaza ondoan. 210 m² ditu, hiru 
solairutan bananduta, lursaila etxe 
inguruan eta atzean. 635 737 879 
(Aiora).

danerik
TRIKITIXEA EROSTEN DOT
Bigarren eskuko trikitixea erosten dot, Sol 
tonoan balego hobe. Interesdunak 657 
707 725 telefonora deitu.
ETXE BILA
Arratiatik baserri-etxe bila gabizan 
4 andra gara (etxerako modukoak). 
Alkilerrean. Interesdunak 685 707 176 
zenbakira deitu. 
ALOKAIRURAKO LAGUN BILA
Dimako Egiraun auzoan leku eder baten 

baserri dotore eta polit baten alokairua 
konpartiduteko personen bila gabiz. 
450 euro. Ortua, tenis zelaia eta bainua 
hartzeako aukerea. Interesdunak 607 
482 499 telefonora deitu.
ETXE BILA
Areatzan pisu/etxe bila gabilzan familia 
gara. Alokatzeko zein erosteko prest. 
Herrigunetik hur egotea gustauko 
litxakigu. Interesdunak 653 745 838 
telefonora deitu.

Zeozer saldu, erosi, alokatu, 
trukea egin, behar edo 
behargin bila bazagoz, bidali 
asko jota 25 berbako mezu 
bat. begitu@topagunea.com-
era. Mezuak doban dira.

Zerturen 

argitalpenak 

jasoko dozuz, 

zozketetan 

sartuko zara.

begituk 16 

urte eta 

ehundaka 

lagun. 

Begitu-lagunen txokoa

94 631 73 14 | www.begitu.org | begitu@topagunea.com

Zenbaki honetako saridunak:

1 2
Ganzabal Mendi Taldea (Lemoa)
Ziortza Ajuriagerra (Dima)

Sonia Ingunza (Areatza)
Andoni Garai (Dima)

Igorreko Kultur Etxeak 
emondako bina sarrera 
Lur antzezlanerako.

Igorreko Kultur Etxeak 
emondako bina sarrera 
El Blues de Beale Street 
filmarako.

Kubulu Euskaltegiko hainbat 
joango zarie Korrikako furgone-
tan. Ane zuretzat esperientzia 
barria izango da; ez ordea zure- 
tzat, Igor.
A.E.: Bai, gu eta euskaltegi honetako 
beste 4 irakasle be bai. Izan be, AEK-
ko beste hainbat lagunegaz batera, 
osotuko doguz karreran joango diran 
talde biak. Talde bakotxean zortzi la-
gun inguru joango gara, 14 orduko 
txandak egiten. Garesetik hasita Gas-
teizeraino. Talde baten egongo gara 
hamar egunetan. Nire kasuan lehe-
nengo aldia izango da eta oso pozik 

ANE ELORDI ETA IGOR ELORDUI

Andoni Ariznabarreta, Gorka Barrenetxea, Ane Elordi, 

Igor Elordui, Joseba Irazabal eta Amagoia Santacoloma 

Arratiako AEK-ko irakasleak, 21. Korrikako furgonetan 

joango dira Garestik Gasteizera lasterketea jagoten eta 

lekukoa bistatik galdu barik. Zortzi laguneko talde bi joango 

dira 14 orduko txandak eginez. Euskal Herri mailako 

taldeak dira eta Arratiako ordezkaritza handia da bertan.

Ane Elordi, zornotzarrak 4 urte daroaz Arratiako 

AEKn irakasle. Lehen aldia da furgonetan joango 

dana. Igor Elorduik barriz, furgonetan esperientzia 

handia dauka, Korrikako hainbat edizinotan ibili dalako 

bertan. Komunikazino arduraduna be izan da 12 urtez. 

Eurekaz egon da begitu jakiteko zelan prestatzen diran 

erantzukizun horretarako.

Erredakzinoa nago modu honetan parte hartu ahal 
izango dodalako.
I.E.: Nik badaukat esperientzia. Ez 
dakit zenbat edizinotan egon nazan. 
Nire lehenengo Korrika furgonetan 
izan zan 2001ean. Harrezkero pren-
sa arduradun joan nintzan Korrikara. 
Azkenengo hiru edizinoetan, prensa 
ardurak itxi, eta barriro furgonetan ibili 
naz. Eta beti esaten dot, bizitzak emon 
deustan opari bat edo dala. Sano 
inportantea izan da niretzat Korrika 
holan bizi ahal izatea, bertatik bertara.
Talde bietan Arratiako AEK-ko 
jentea dago, ezta?
A.E.: Bai. Euskal Herri mailan egiten 
da sailkapena AEK barruan. Guk 

Lan eta erantzukizun handia...
I.E.: Bai, baina erlajauta egoteko mo-
mentuak be egoten dira. Baina ardu-
rea be bada, bai. Lekukoa beti bistan 
euki behar da. 

Egia da ekipo baten barruan per-
fil diferenteetako personak egoten 
dirala. Batzuek gurago izaten dabe 
mikrofonoa hartu, beste batzuk kiro-
lariagoak dira eta gurago izaten dabe 
korrika egin, edo gidatu... Ez dira per-
fil oso zehatzak, eta batzuek egiten 
dabe gauza bat eta beste batzuek 
beste bat. Baina 11 egunetan danok 
danerik egin behar dogu.
Zuretzat lehenengo aldia da, 
zelan bizi dozu? Ilusinoz? Lan 
gogorra da.
A.E.: Bai, ilusinoz hartzean dot. Gai-
nera taldean Euskaltegiko beste lau 
joateak babesa emoten dau, lasaiago 
zoaz eta datorrenari helduteko prest. 
Egin behar dana egingo dogu: gidatu 
edo dana dalakoa.
I.E.: Hamalau orduko txandak dira. 
Normalean, jenteak errepikatu egiten 
dau, baina gogorra da. Fisikoki gogo-
rra. Ez galapan asko egin behar da-
lako, baina hamalau ordu dira furgo-
netan gora eta behera, eta deskantsu 
gitxi hartuta. 

Korrika ez da geratzen, eta txandea 
amaitutakoan ikusi behar dozu hu-

Arratiako AEK-ko sei lagun 
joango dira Korrikako furgonetetan

rrengo txandea non hartzean dozun, 
bidearen erdian edo, lotarako lekua 
hartu eta jatordu on bat egiteko. 
Egunean behin behintzat ganoraz 
jan behar da, gainontzekoa furgoneta 
barruan izaten da-eta. Ganoraz jan 
eta lo egin. Lotarako be ordu gitxi 
geratzen dira eta. 
Prestaketarik egiten dozue egun 
horreetan sasoian egoteko?
A.E.: Bai, apur bat bai. 
I.E.: Galapan egiten dogu, ariniketan, 
eta osasuna apur bat jagon. Igoal jen-
teak pentsetan dau egiten doguzala 
ez dakit zenbat kilometro galapan 
Korrikan, ez da hori. Gora eta behera 
ibilten gara. Prestaketa fisiko bat be-
har da horretarako.

Uriburuetan jente gehiago egoten 
da eta lasterketea kontroletako mo-
durik onena, bertan galapan egitea 
izaten da. Pankartan kide bi ipini eta 
lekukoa daroana aurrean. 
Aurten Arratiatik ordutegi 
hobean pasauko da Korrika, ez 
aurrekoetan bezain berandu.
A.E.: Bai, egun polita tokau jaku, za-
patua, justo amaitzeko bezperan eta 
ordu oso ona, iluntze parte horretan. 
Gainera guri toketan jaku orduan. 
Eta aurten Dimara be helduko da. 
Eta Bediatik izan ezik, beste Arratiako 
herri guztietatik pasauko da.

geure burua aurkeztu izan dogu, fur-
gonetan joan gura dogulako. Holan 
hartu gura dogulako parte. Aukera-
tuak izan gara eta hori guretzat, ohore 
bat da. Gure taldean zortzi goaz eta 
bost gara bertakoak. Beste taldean 
be, beste zortzi doaz eta gure euskal-
tegiko bat dago han be.
I.E.: Bitxia da ze Euskal Herri mailako 
taldeak dira, EH osotik aurkezten 
dira; baina, kasualidadez, edo dana 
dalakoagaitik, arratiarrak gara talde 
baten erdia eta bestean be bat ba-
dago. Orduan esan lei, Arratiako toke 
genuinoa daukala.
Zein taldetan joan zelan egiten 
da, zozketaz?
I.E.: Ez, AEK-k urteak daroaz Korrika 
antolatuten eta nahiko modu na-
tural baten izaten da. Korrika hau 
oso Arratiakoa izango da, kontuan 
izanda Arratiako zenbat jente doan 
Korrikako furgonetetan, baina sasoi 
baten lekeitiarrak izaten ziran asko. 
Azkenean arduradun bakotxak bere 
konfiantzazko jentea hartzean dau. 
Nahiko modu natural baten izaten 
da: batzuek itxi eta besteak etorri. 
Zein da furgonetan egiten do-
zuen beharra? Zein da zuen 
egunerokotasuna?
I.E.: Momentuak dagoz; beti da 
bardina, baina beti da desbardina. 
Anek esan dauan moduan zortzi 
lagun joaten gara. Euretako bat ardu-
raduna da, beste bat argazkilaria eta 
gainontzekoen artean bananduten 
dira lanak: gidari lanak, furgoneta bi 
gidatu behar dira eta; mikrofonoko 
lana, jentea animetako; sorgailua, 
musika aparatua eta abar gobernau... 
Eta gero karrerea jagon egin behar 
da. Beti lekuko eroaleari kargu egin 
eta pendiente egon; bere atzean 
pankarta ipini, korrikalariak eta tra-
fikoa zaindu...


